
sadja akoe maoe berseroeh memanggil orang, mendadak akoe rasaken satoe tangan membekem moeloetkoe, sedeng dileherkoe kombali ada menempel barang jang dingin seperti ijs. „Diam, djangan bertreak, kaloe sadja kaoe masih sajang kaoe poenja djiwa," kata satoe soeara jang tida dikenai. ,,Akoe dateng ka sini boeat kasi poeiang kaoe poenja tjap kabesaran, sekalian akoe maoe-kasi inget djoega bahoea kaoe djangan sekali-kali brani berkontjo pada Tjeng Sian Hweeshio dan kawan -kawannja boeat menangkep padakoe. Satoe kali ini, akoe poenja pembrian inget ada jang pengabisan kali, sebab kaloe sadja kaoe brani membantah, dengen lantes akoe tjopotin kaoe poenja kapala. Sebagi boekti boeat
mengoendjoek akoe poenja kalihayan, dengen zonder kaoe poenja taoe akoe soeda bisa tjoekoerin kaoe poenja ramboet sampe mendjadi goendoel. Itoe waktoe, kaloe sadja akoe maoe, dengen gampang sadja akoe bisa koetoengin kaoe poenja leher,"

„Akoe mendengerin itoe orang poenja omongan dengen badan bergoemeteran, sedikit poen tida brani berdaja boeat melawan. Tatkala ia brenti bitjara, ia lepasken tangannja jang membekem akoe poenja moeloet dan moendoer satoe tindak ka blakang. Akoe melirik sama oedjoeng mata boeat meliat pada itoe orang tang akoe soeda denger iapoenja soeara dan pembitjarahan, dan ternjata ada itoe Boe Beng Hiap Kek jang sakoedjoer badannja memake pakean nngkes serba item, toeboenja sedikit tinggi dan langsing, sedeng iapoenja kapala di kekoedoengin oleh satoe
kekoedoeng soetra item, jang dilobangin di bagian kadoea matanja dan betoelan idoeng ; dari itoe kadoea lobang mata, akoe liat ada kaloear sapasang sorot mata jang tadjemnja seperti piso dan begitoe

